
GOUVÈNÈ CUOMO ANONSE ETA NEW YORK AP KONTRIBYE $1.5 MILYON POU 
EDE ERIJE YON MEMORYAL POU VIKTIM  DIFE NAN FAKTORI 1911 TRIANGLE 

SHIRTWAIST  
 

Dife a te touye 146 moun epi ede stimile yon mouvman pou pwoteje travayè yo  
 
 
Gouvènè Andrew M. Cuomo jodia te anonse ke Eta New York ta kontribye $1.5 milyon 
pou ede bati yon memoryal pou 146 moun ki te mouri nan dife istorik Triangle Shirtwaist 
nan 1911 nan Manhattan. Yap apoze memoryal la nan bilding vilaj Greenwich kote dife 
a te pase, jis andeyò Washington Square Park ke Inivèsite New York ap itilize kounye a, 
pou loje laboratwa chimi ak bioloji. 
 
"Dife Triyanghe Shirtwaist te galvanize mouvman travay nan Etazini e nou pa ta dwe 
janm bliye l," Gouvènè Cuomo te deklare. "Eta New York te toujou yon limyè pou 
politik gouvènman pwogresif e pandanke nap onore eritaj viktim yo avèk memoryal sa, 
nou dwe kontinye amelyore pwoteksyon nan plas travay la pou asire ke trajedi tankou 
sa pa repete ankò."  
 
Triangle Fire Coalition te bati memoryal sa. Apre yon konpetisyon konsepsyon nan 
2013 Kowalisyon an te chwazi yon konseptè achitekti Richard Joon Yoo ak pwofesè 
achitekti Cooper Union Uri Wegman, pou desine memoryal la.  Li pral gen ladan pano 
annasye ki antoure bilding lan, nan kwen Greene Street ak Washington Place. Yon 
pano siperyè ap grave avèk non viktim yo ki oryante anba nan panèl enferyè, sa ki 
montre non pou moun ka li. Pano enferyè a ap rakonte tou istwa dife a.   Bò kote kwen 
bilding lan, yon poto annasye ap pwolonje apati nivo siperyè pano a nan wityèm etaj, 
kote dife a te kòmanse.   
 
Dife a te kòmanse nan dat samdi 25 mas 1911, nan Faktori Triangle Shirtwaist, e 
byenke li te dire yon demi èdtan, li te chanje wòl gouvènman nan pwoteje gason ak fi 
kap travay yo.   Konpayi manifakti rad la te lokalize nan yon bilding ki te vante kòm 
enflamab.  Kondisyon yo nan faktori a te konsidere kòm danjere, e yo te avèti operatè 
yo an plizyè fwa. Administrasyon an te refize enstale awozwa dlo epi ranje espas travay 
la pou randman pwodiksyon maksimòm – pa pou sekirite.   
 
Dife a te touye 146 travayè e li te rete pi gwo dezas endistriyèl nan istwa Eta New York 

ak yon dezas ki pi mètriye nan Etazini. Pifò nan moun ki te mouri yo se te jèn ti fi 
adolesan – travayè rad ki te peri paske pat gen okenn mwayen sekirite pou yo te chape 
nan katwastwòf la.  Yo te bloke anlè tèt twazyèm etaj yon bilding 10-etaj ki te gen 
eskalye sekou andomaje ak pòt ki te ouvè pa andedan.  Malgre pèt lavi trajik sa, faktori 
a te retounen nan biznis twa jou apre nan yon lokal nan bilding lan.  Pwopriyetè yo ki te 
chape nan dife a san danje, pat montre gwo remò e rapidman yo te retounen atansyon 
yo pou fè pwofi.  Bilding lan ki te loje faktori a toujou kanpe jodia, e eritaj li kontinye 
kondwi nou nan demann pou pwoteksyon travayè ak sekirite. 

